Raport individual i konsultimit publik,
pér projektligjin:

“Pér disa shtesa dhe ndryshime né ligjin nr. 64/2012 “Pér peshkimin”, té
ndryshuar

1. Titulli i projekt aktit

Projektligj “Pér disa shtesa dhe ndryshime né ligjin nr. 64/2012 “Pér peshkimin”,
té ndryshuar.

Qéllimi i kétij projektligji éshté pérditésimi dhe pérafrimi i métejshém i
legjislacionit kombétar té peshkimit me acquis té Bashkimit Evropian, né kuadér
té procesit té integrimit evropian dhe detyrimeve gé burojné nga Kapitulli 13
“Peshkimi”. NE& ményré té vecanté, projektligji synon reflektimin né
legjislacionin kombétar té ndryshimeve té sjella nga Rregullorja (BE) 2023/2842
e Parlamentit Evropian dhe e Késhillit, daté 22 néntor 2023, e cila ndryshon
Rregulloren (KE) nr. 1224/2009 pér krijimin e sistemit té kontrollit t¢ Bashkimit
Evropian pér garantimin e pajtueshmérisé me rregullat e Politikés sé Pérbashkét
té Peshkimit.

N¢ vitin 2024, népérmjet ndryshimeve té ligjit nr. 64/2012 “Pér peshkimin”, té
ndryshuar, u realizua pérafrimi i pjesshém i ligjit me njé numér rregulloresh té
Bashkimit Evropian, konkretisht me Rregulloren e Késhillit nr. 1224/2009/KE,
Rregulloren e Késhillit nr. 2371/2002/KE, Rregulloren e Késhillit nr.
1967/2006/KE, Rregulloren e Késhillit nr. 1198/2006/KE, Rregulloren e Késhillit
nr. 1005/2008/KE dhe Rregulloren e Késhillit nr. 104/2000/KE. Megjithaté, né
vijim té procesit té screening dhe zhvillimeve té reja té acquis té Bashkimit
Evropian né sektorin e peshkimit, u evidentua nevoja pér pérditésimin e
métejshém té kuadrit ligjor kombétar, kryesisht né drejtim té monitorimit,
kontrollit dhe mbikéqyrjes sé aktivitetit té peshkimit.

Ky projektligj synon forcimin e sistemit kombétar té kontrollit té peshkimit,
pérmirésimin e gjurmueshmérisé sé produkteve té peshkimit, digjitalizimin e
proceseve té raportimit dhe monitorimit, si dhe krijimin e bazés ligjore pér
pérdorimin e sistemeve moderne té monitorimit elektronik né pérputhje me
standardet e Bashkimit Evropian. Népérmjet ndryshimeve té propozuara synohet
gjithashtu forcimi i kapaciteteve institucionale té monitorimit té flotés sé
peshkimit dhe rritja e eficiencés sé mekanizmave pér luftén kundér peshkimit té
paligjshém, té paraportuar dhe té parregulluar (PPP).

2. Kohézgjatja e konsultimeve

Specifikoni kohézgjatjen e pérgjithshme té konsultimeve publike sa i pérket ditéve
té punés, pérfshiré datén e hapjes dhe mbylljes sé konsultimeve publike; nése
kohézgjatja ishte mé e shkurtér se 20 dité pune e paraparé me ligj, jepni arsye
pér shkurtimin e kohézgjatjes.

Projektligji iu nénshtrua procesit té konsultimit publik népérmjet publikimit né
Regjistrin Elektronik pér Njoftimet dhe Konsultimet Publike, pér njé periudhé
prej 20 dité pune nga data e shpalljes sé njoftimit, bazuar né€ ligjin 146/2014 “Pér
njoftimin dhe konsultimin publik.

Publikimi u bé né daté 25.5.2026 dhe népérmjet njé njoftimi té publikuar online
né RENJKP, ku té gjitha palét e interesuara:

. organet publike;

. shtetasit e Republikés sé Shqipérisé dhe grupet e interesit;

. personat fiziké té huaj me vendgéndrim té pérhershém né Republikén e
Shqipérisé, si dhe

. personat juridiké té huaj, té regjistruar né Republikén e Shqipérisé,

ishin té ftuar pér té paragitur komentet dhe rekomandimet e tyre pér projektaktin,
né adresén e koordinatorit pér njoftimin dhe konsultimin public.

Data e mbylljes sé procesit té konsultimit ishte 23.6.2026.

Gjaté késaj periudhe jané regjistruar 320 shikime né platformén online, por nuk
jané regjistruar komente né RENJKP.

3. Metoda e konsultimit

Listoni té gjitha metodat e konsultimit té pérdorura, té tilla si konsultimet
elektronike (Regjistri Elektronik, posta elektronike, faget e internetit, etj.),
Takimet publike, seancat e organeve késhilluese..., dhe siguroni informacione
pér afatin kohor, kohézgjatjen dhe afatet e tyre. Shpjegoni se si u shpérnda
informacioni mbi konsultimet e hapura, si u ftuan palét e interesuara té
kontribuojné. Pérfshini gjithashtu aktivitete nga konsultimet paraprake nése jané
organizuar té tilla).

Metodat e konsultimit té pérdorura pér projektligjin “Pér disa shtesa dhe
ndryshime né ligjin nr. 64/2012 “Pér peshkimin”, t€ ndryshuar, ishin:

e Konsultimi elektronik pérmes Regjistrit Elektronik, RENJK (25.5.2026 —
23.6.2026);

4. Palét e interesit té pérfshira

Listoni té gjithé palét e interesuara, qofté organizata apo individé, té cilét kané
dhéné komente/kontribut né konsultimet publike pérmes metodave té ndryshme té
konsultimit, gjaté gjithé procesit té hartimit.

Pérmendni gjithashtu numrin dhe strukturén e paléve té interesuara qé morén
pjesé né takime publike ose seanca té organeve késhilluese.

Specifikoni palét e interesuara qé morén pjesé né grupin e punés pér hartimin e
aktit.

Projektligji éshté pérgatitur nga grupi i punés ngritur me urdhrin e ministrit nr.
320, daté 26.3.2026. Projektligji éshté né pérputhje me Programin Kombétar pér
Integrimin Evropian (PKIE) dhe me angazhimet e marra né kuadér té procesit té
integrimit evropian pér Kapitullin 13 “Peshkimi”.

Projektligji éshté né pérputhje me Strategjiné Kombétare pér Zhvillim dhe
Integrim 2022-2030, si dhe me Strategjiné Ndérsektoriale pér Bujgésing,
Zhvillimin Rural dhe Peshkimin 2021-2027.

Nuk rezulton té keté patur palé té interesuara (organizata té shogérisé civile,
subjekte private apo individé), té pérfshira né procesin e konsultimit publik té
projektaktit.

5. Pasgyra e komenteve té pranuara me arsyetimin e komenteve té
pranuara/ refuzuara

Gruponi komentet/ propozimet e pranuara sipas ¢éshtjes gé ato ngritén;
Gruponi komente té ngjashme sé bashku dhe renditni palét e interesuara g€ i
ngritén ato;

Shpjegoni cili ishte vendimi i marré dhe sqaroni shkurtimisht arsyet pér té.

Nga procesi i konsultimit té projektligjit, nuk ka patur rekomandime lidhur me
draftin e paraqgitur.

